He rauemi aromatawai ā-roto Tikanga ā-Iwi 1.5B v1 mō te Paerewa Paetae 91730 
TĀ TE AKONGA WHĀRANGI


He Rauemi Aromatawai ā-Roto – KUA MŌNEHU
Paerewa Paetae Tikanga ā-Iwi 91730 : Te whakaatu māramatanga ki ngā take tuakiri tangata
Te Kaupapa Ako: Tikanga ā-Iwi 1.5B v1
Te Ingoa o te Rauemi: Te Tuakiri Tangata
Whiwhinga: 4
Tohutohu mā te Ākonga
Te Horopaki 
Hei tēnei aromatawai whakatewhatewhangia ai ngā āhuatanga e whakaawe nei i te tuakiri tangata.  Mā te uiui, mā te rangahau i te ipurangi, i ngā pukapuka, otirā i ngā puna kōrero huhua koe e whakaemi kōrero hei whakatutuki i te aromatawai nei.    
Ka aromatawaitia koe i runga anō i tō kaha ki te whakamārama i ngā pānga o ngā āhuatanga whakaawe ki te tuakiri o te tangata, o te rōpū rānei, pērā i te tirohanga ki te ao me ōna tini kaupapa, ngā uara, ngā whakapono, ngā tikanga kua waiho hei ārahi, otirā ngā mahi ka mahia i runga i ērā āhuatanga o te tuakiri.      
Kia whā wiki te roa hei whakatutuki i te aromatawai nei i te kura, i te kāinga anō hoki. Kei a kōrua ko tō kaiako te tikanga ka pēwhea nei tō whakaputa i ō kōrero.  
Hei mahi
1 Tautohua tētahi tangata, tētahi rōpū rānei hei titiro māu.  Me kōrero rā anō koe ki tō kaiako e tatū ai.  Me he rōpū tangata tāu e tohu ai, me whakamārama e koe ngā āhuatanga e paihere nei i a rātou hei rōpū.  
2 Kohia ngā kōrero mō te tangata, mō te rōpū rānei, whakaahua mai, whitiata mai, pūrongo mai, aha ke mai rānei.   Ka pai hoki kia uia taua tangata, tētahi rānei o taua rōpū, he piringa rānei.  
3 Tātarihia ngā kōrero.  
4 Horahia ki tētahi pukapuka, tatakihia rānei, ka hopu ai hei whitiata.

